
„Mūsa žuodiou“ – 50 

 

Pėnkėsdešimt metu praejė, 

Užauga kaštanā, beržā dėdėlė, 

„Mūsa žuodis“ tvėrtiejė, gražiejė 

Dvėdešimtuojė omžiaus kelie. 

 

Atsėmėno Jugulienė, Jonkeluovičiu, Švelni – 

Toukart laikraštė vards „PERGALĖ“ bova... 

Redakcėjuo liobo gėrdietė žuodi švėlni – 

Laišku ėr pamuokīmu kliova. 

 

Prėsėmėno Bagduona, Rimko ėr Strakši, 

Ėr da daug maluoniu veidu, – 

Poikius straipsnius anėi rašė, 

Bova ėr peljetuonu aštriu. 

 

Džiaugsmos šėrdie mon vuos tėlpa, 

Ka pėrma straipsni sava radau – 

Tep ėr nosėtėsiau draugīstės tėlta, 

Po bėški ėr šėndėin vės dar rašau. 

 

Pėnkėsdešimt metu praejė... 

„Mūsa žuodis“ – žiniu švėturīs! 

Papūtos naujė šimtmetė viejou – 

Lai pasibels ė kuožnas doris! 

 


